
RESUMO

Neste traballo preséntase a bacia da Ramallosa como laboratorio natural no estudo dos procesos
de artificializacion sufridos entre os anos 1956 e 2018. Analizase a evolucién das distintas clases de
coberturas do solo (superficies artificiais, zonas agricolas, zonas forestais, zonas con vexetacion arbustiva,
zonas humidas costeiras e praias e corpos de auga interiores), mediante diferentes métodos en funcion da
informacion dispofiible. Estudanse as forzas tractoras causantes dos cambios observados en relacién cos
patréns de ocupacion do solo. A bacia da Ramallosa rexistrou un forte aumento nas superficies artificiais
entre os anos 1981 e 2010, onde ditas superficies multiplican a stia extension por 3,5. A taxa maxima
de artificializacion detectouse entre os anos 2000 e 2006. A magnitude do proceso de artificializacion
rexistrada no periodo de estudo nos municipios de Gondomar, Nigran e Baiona non se explica a partir dos
incrementos de poboacion, fogares, vivendas (principais ou non), edificios e locais. O intenso incremento
de vivendas illadas e dispersas experimentado nestes municipios, fortes demandantes de infraestruturas
e equipamentos, xoga un papel determinante na artificializacion da zona de estudo.

ABSTRACT

This work presents the Ramallosa basin as a natural laboratory for the study of artificialization processes
occurring between 1956 and 2018. The evolution of different land cover classes (artificial areas, agricultural
zones, forest areas, areas with shrub vegetation, wetlands and beaches and water bodies) was analysed
using different methods depending on the available information. The driving forces causing the observed
changes in land use patterns were investigated. The Ramallosa basin recorded a sharp increase in
artificial surfaces between 1981 and 2010 when they increased by a 3.5-fold factor. The maximum rate of
artificialization was shown between 2000 and 2006. The magnitude of the artificialization process in the
municipalities of Gondomar, Nigran and Baiona is not explained by increases in population, households,
dwellings (main or not), buildings and premises. The intense increase in isolated and dispersed dwellings
experienced in these municipalities, highly demanding of infrastructures and equipment, plays a crucial
role in the artificialization observed in this territory.

A BACIA DA RAMALLOSA

O esteiro da Ramallosa é un espazo intermareal situado no fondo da ria de Baiona.
Constitie un espazo de alto interese para a investigacion en campos tales como a eco-
loxia, a sedimentoloxia, a xeografia fisica, a zooloxia ou a botanica, entre outros, pola
amplitude de valores que levaron a declaralo como espazo protexido da Rede Natura
2000. Bo exemplo disto son os numerosos estudos, majiormente de investigadores da
Universidade de Vigo que nas ultimas décadas desenvolveron neste espazo, total ou
parcialmente, os seus labores (Alejo 1990; Méndez-Martinez et al., 2011; Pérez-Arlu-
cea et al., 2001a, 2001b, 2005; Roman et al., 2018, 2019a, 2019b, 2020; entre moitos).
Pero, a ninguén se lle pode escapar que en moitas disciplinas, para unha boa analise
deste espazo de interese, debemos cofecer igualmente que sucede na stia contorna e
en especial na bacia dos rios que verten ¢ espazo intermareal.

A Ramallosa verten os rios Mifior (que d4 nome 4 comarca natural: Val de Mifior),
co Zamans como afluente, o Grova e o Guillade. O Mifior ¢ un rio de relativamente
curto percorrido, cun curso de 16 quildmetros (Alonso, s.a.) entre o seu nacemento
no extremo sur da Serra do Galifieiro e a sia desembocadura na Foz, nome co que se
cofiece o esteiro que se desenvolve 4 leste da barra areosa de praia Ladeira e 6 sur da
peninsula de monte Lourido. O seu principal tributario é o rio Zamans. Este esta for-
mado pola unién de varios regatos entre o campus universitario 6 norte e O Galifieiro
6 sur. Cando se xunta 6 Mifor 4 altura de Gondomar conta con maior quilometraxe
de curso fluvial. Entre ambos, conforman unha bacia de 75,6 km? que sup6n o maior
contribucién de auga doce 4 ria de Baiona.

O esteiro verten tamén as suas augas os rios Groba e Guillade, que polo sur drenan
terras do concello de Baiona baixando desde a serra da Groba.

As lonxitudes dos rios e as superficies das stas bacias adoitan ser valores obxecto
de discusion. Son dimensions que varian en funcién da escala e precision da cartogra-
fia ou ortoimaxe empregada (a maior escala, maior precision e maior lonxitude das
formas lineais), do método empregado para o seu calculo (manual ou automatico)
e mesmo de cambios que se producen co paso do tempo, como pequenas variacions
nos bordes das bacias por grandes infraestruturas, como as autoestradas. Segundo as
nosas estimacions, o conxunto de bacias que verten as stias augas 4 Foz da Ramallosa
ocupan 98,76 km?, correspondendo 76,50 km? & bacia do Mifor, 17,91 4 do rio Groba
e 4,35 4 do Guillade.

METODOLOXIA

Como se apuntou mais arriba, os cambios nos usos do solo non son soamente de
interese dos estudos da xeografia, pois axudan a entender moitos procesos obxecto de
atencion doutras disciplinas. Os cambios, polo xeral, tefien sido estudados mediante
laboriosos procesos de fotointerpretacion de imaxes aéreas e correspondente cartogra-
fado, polo que as series histdricas de datos non se remontan, agas casos illados, mais
ala de 1956-57, ano do voo aéreo denominado Voo americano serie B. Hai un voo de
alguns anos antes, 1945-46 (Voo americano serie A), que ten menor calidade e non
sempre ¢ doado de empregar. Posteriormente, outros voos para fotografia aérea encar-

gados por diversos ministerios ou xa pola administracién da Xunta vifieron conformar
a serie de fotografias aéreas dispoiibles.

Por outra parte, o desenvolvemento das tecnoloxias da informacion xeografica
propiciou o emprego de imaxes para diversos usos relacionados co recoilecemento e
analise territorial. No marco europeo, ten especial interese o proxecto CORINE Land
Cover (CLC) que conformou unha base de datos xeorreferenciada sobre coberturas
e usos do territorio dentro da Unién Europea. A escala na que se realiza, 1:100000,
non permite a andlise polo miudo, especialmente nun pais como Galicia, con moita
alternancia de coberturas e usos en superficies reducidas. Pero pode ter calidade su-
ficiente para a analise en extensiéns medias como concellos, bacias hidrograficas ou
outras areas determinadas, agas que sexan de pequena extension. Estas cartografias
por interpretacién do CLC estan dispoiiibles para os anos 1990, 2000, 2006, 2012 e
2018. E evidente que, ademais das limitaciéns técnicas e metodoléxicas expresadas
por diversos autores (Ovejero et al., 2019), resulta unha limitacién importante do
CLC non ofrecer informacién anterior a 1990; pero, pola contra, ofrece unha serie
regular e sistematizada, e esta prevista a sua continuidade no futuro. A ultima car-
tografia dispoiible derivada do CLC, do ano 2018, clasifica as coberturas a partir de
imaxes de satélite en 44 clases de coberturas/usos do solo (pensadas para o conxun-
to da Unién Europea), estruturadas en 3 niveis de agregacion xerarquica. No noso
caso, para operar con mais facilidade e minorar os erros, non precisamos mais que
cinco clases cos seguintes codigos e denominacions: 1, superficies artificiais; 2, zonas
agricolas; 3, zonas forestais; 4, zonas con vexetacion arbustiva; e 6, zonas humidas
costeiras e praias. Outras clases de moi baixa representacion serven para completar
a superficie da bacia.

Para mellorar a calidade dos datos e a resolucion da representacion cartografica e
ampliar a escala temporal de analise, pddese acudir & fotointerpretaciéon das imaxes
aéreas, un sistema que resulta mais laborioso e custoso en tempo. Un procedemento
operativo para a analise global dun sector de extensién media, como poden ser os con-
cellos ou bacias de tamarfio semellante, consiste na fotointerpretacién sobre unha malla
predefinida (Lopez-Fortes, 2017). Neste caso, a calidade sera mellor canto mais densa
sexa a malla e o beneficio desta mellora reflectirase nunha mais axustada valoracion
das clases con menor representacién e formas menos compactas, como ¢ o caso das
superficies artificializadas nun contorno rural. Para garantir o resultado, calibrouse o
procedemento operativo mediante a analise comparativa coas imaxes do Corine Land
Cover (Lopez-Fortes, 2017).

CAMBIOS NA COBERTURA DO SOLO ESTIMADOS MEDIAN-
TE FOTOINTERPRETACION (1956-2010)

Realizouse a andlise sobre as fotografias aéreas do voo americano de 1956, sobre
o voo do IRYDA de 1981 e sobre a ortofoto do PNOA de 2010, cunha malla de 250
metros que multiplica por catro a resolucién do CLC. Desta analise resultan valores
mais elevados da superficie artificializada que no CLC, xa desde o principio da serie,
pero coinciden as tendencias (taboa 1). Neste caso, os valores de artificializacién, de
3,38 km? en 1956, aumentan lentamente ata os 4,26 km?* en 1981 e disparanse ata al-

canzar os 14,79 km? en 2010, cando debeu estar préximo 6 seu maximo. Para estes
intervalos de tempo, o resto das clases evolucionan de xeito parecido 6 rexistrado co
CLC. As diferenzas mais destacables, resultado de retrotraernos a 1956, é recoller es-
tatisticamente o feito dun moi importante incremento das masas forestais, de mais do
12% da superficie da bacia, entre 1956 e 1981. Este incremento apdiase no abandono
de superficies agricolas (reducién do 5,6% da bacia) como consecuencia de procesos
migratorios e cambios na economia da zona, e pola conversion de sectores arbustivos
en forestais.

Anos

Codigo | Clases 1956 1981 2010
1 Superficies artificiais 3,38 4,26 14,79
2 Zonas agricolas 28,58 23,00 15,42
3 Zonas forestais 38,98 51,26 53,52
4 Zonas con vexetacion arbustiva 26,51 18,86 13,72
6 Zonas humidas costeiras e praias 1,19 1,13 1,07
8 Corpos de auga interiores 0,13 0,25 0,25

Area total 98,76 98,76 98,76

Taboa 1. Superficie (km?) das principais coberturas do solo nas bacias vertentes ¢ esteiro da Ramallosa
calculadas sobre ortofotos, 1956-2010.

CAMBIOS NA COBERTURA DO SOLO CALCULADOS CO CLC
(1990-2018)

As figuras 1a e 1b amosan a representacion cartografica dos cambios na cobertura
da bacia desde 1990 a 2018.

Calculando as superficies correspondentes a cada unha destas clases, podemos
ofrecer os resultados numéricos destes cambios. Como se pode comprobar na ta-
boa 2, a evolucion das tres tltimas décadas estd marcada pola artificializacion de
multiples sectores da bacia, supoflendo case 7 km?* entre 1990 e 2018. Ora ben, a
maioria desta artificializacion realizouse entre os anos 2000 e 2006, cando supuxo
5,19 km?. As superficies artificiais realizanse maiormente 4 custa das zonas agricolas,
que se reducen en 7,77 km? Nestes procesos de cambio non debemos inferir unha
correspondencia directa entre as superficies que abandonan o uso agricola e as que
resultan artificializadas. Se ben na maioria dos casos é asi, outros corresponden a
superficies agricolas que se abandonan e se incorporan as zonas forestais e de vexe-
tacion arbustiva, mentres algunhas zonas forestais e arbustivas pasan a ser artificia-
lizadas. Por outra parte, débese ter en conta que a existencia de unidades minimas
de mapeo en CLC leva consigo unha subestimacion das clases que se presentan en
extensiéns mais pequenas, descontinuas ou irregulares na forma, como é o caso das
superficies artificiais.

Anos

Codigo | Clases 1990 2000 2006 2012 2018
1 Superficies artificiais 2,52 3,94 9,18 9,46 9,46
2 Zonas agricolas 29,70 29,35 22,41 21,99 21,99
3 Zonas forestais 52,00 49,91 54,36 53,56 53,09
4 Zonas con vexetacion arbustiva 13,23 14,26 11,52 12,26 12,74
6 Zonas himidas costeiras e praias 1,31 1,31 1,28 1,22 1,22
8 Corpos de auga interiores 0,00 0,00 0,00 0,26 0,26
332 Rochedo 0,00 0,00 0,02 0,02 0,02

Area total 98,76 98,76 98,76 98,76 98,76

Taboa 2. Superficie (km?) das principais coberturas do solo nas bacias vertentes ¢ esteiro da Ramallosa
calculadas mediante Corine Land Cover (CLC), 1990-2018.

Evolucion das coberturas do solo

m Zonas forestais Zonas vexetadas arbustivas

® Humedais e praias
Figura 2. Superficie de cada clase cobertura (km?) no periodo 1990-2018.

A artificializacién, como proceso territorial de modificacién do medio, no caso
das bacias que verten 4 Foz da Ramallosa, vén determinada polo importante in-
cremento da densificacion construtiva, o desenvolvemento de novas infraestruturas
(autoestradas e outra vias, depuradoras, etc.), asi como por novas areas industriais
e de equipamentos.

B Superficies artificiais Zonas vexetadas arbustivas
- Zonas agricolas I Humedais e praias
B onas forestais B Corpos de auga interiores

Figura 1a. Clasificacién das coberturas do solo nas bacias vertentes 6 esteiro da Ramallosa en 1990,
2000 e 2006.

B Superficies artificiais Zonas vexetadas arbustivas
| Zonas agricolas I Humedais e praias
B Zonas forestais B Corpos de auga interiores

Figura 1b. Clasificacion das coberturas do solo nas bacias vertentes ¢ esteiro da Ramallosa en 2012 e
2018.

FORZAS TRACTORAS DO PROCESO DE ARTIFICIALIZACION

Historicamente, o proceso de artificializacion estivo estreitamente relacionado co
incremento da poboacién, ora ben nas tltimas décadas obsérvanse incrementos da
artificializaciéon en poboacidns estacionarias e mesmo en retroceso. A comarca do Mi-
for non ¢ allea a este proceso. A simple analise da evolucidon do parque de vivendas
en comparacion coa poboacién amosa as claras o que sucedeu na comarca. Na figura
3 rexistramos os datos correspondentes ¢ concello de Gondomar, 6 que corresponde
principalmente a area en estudo, xunto cos de Baiona e Nigran. Non incluimos os
datos de Vigo por reflectir unha dindmica propia e non ser utiles 6 noso proposito.

Gondomar ¢ un concello que a mediados do século XX presentaba unha dindmica
de declive demografico, que comeza a inverter no periodo intercensal de 1950-60. Nos

Figura 3. Evolucion da poboacién de dereito e dos fogares nos concellos de Gondomar, Baiona e Nigran

entre 1950 e 2019 no caso da poboacion e entre 1950 e 2011 no caso dos fogares. Represéntanse os
datos normalizados ao valor da variable correspondente no 1950.

anos do boom demogriéfico, especialmente na década dos anos sesenta, o incremento
de poboacién non vai acompafiado na mesma medida polo incremento de vivendas,
polo que a ratio entre habitantes e fogares (vivendas habitadas permanentemente) pasa
en Gondomar de 4,37 hab./viv. en 1960 a 4,46 en 1970; e de 4,54 a 4,91 en Baiona.
Mentres, Nigran reflicte un pequeno descenso. A partir de entén, a reducién da ratio
é constante, situandose en valores proximos a 3 nos tres concellos en 2011, ultimo ano
para o que dispomos de censo de vivendas.

Por outra parte, o fendmeno da segunda residencia, de tanta importancia na co-
marca, queda evidenciado na figura 4 polos valores destas en 2011 e pola forte suba
rexistrada no censo de vivendas de 2011. En Gondomar, onde a presién pola constru-
cion vinculada 4 proximidade da costa é menor, a porcentaxe de vivendas “non princi-
pais” é do 23,2% en 2001, pero pasa 6 27,4% en 2011 como consecuencia de aumentar
de 1040 a 1722 este tipo de vivendas. Mentres, en Baiona e Nigran, os incrementos son
importantes, pero sen chegar ¢s rechamantes valores de Gondomar. Posiblemente, un
conxunto de factores, como maior dispoiibilidade de solo, menores prezos de solares,
maiores facilidades na tramitacion da construcion e melloras na accesibilidade e ser-
vizos, estean detrds deste proceso.

O seguimento dos procesos de transformacion de coberturas e usos do solo na
comarca amosa un crecemento moi importante da artificializacién, que case chega a
multiplicarse por catro (incrementa o 275,4%) nos tltimos trinta anos na bacifa ver-
tente 4 Ramallosa. Este proceso non pode ser explicado soamente polo incremento
demografico, que no caso de Gondomar, o de maior incremento entre 1991 e 2019, é
do 35,4%; nin incorporando o importantisimo incremento de vivendas secundarias;
pois estamos ante un proceso de intensa transformaciéon do medio asociado & prolife-
racion de vivendas illadas, con fortes requirimentos de infraestruturas e equipamentos
asociados, asi como ¢ un proceso de modificacion que se estende mais ald da comarca
por extensas areas do litoral das Rias Baixas.

A explicacion 6 importante crecemento da cobertura artificial das bacias vertentes
a Foz da Ramallosa, que se multiplicou por 4,4 desde 1956 ata 2010, ¢ a irrupcién dun

Vivendas non principais Vivendas, edificios e locais

1250 3000 I

w2001 w2011 m2001 =201

Figura 4. Evolucion das vivendas non principais € das vivendas, edificios e locais nos concellos de
Gondomar, Baiona e Nigran nos anos 2001 e 2011.

novo xeito de usar e consumir solo, desacoplado do crecemento demografico, vin-
culado coa extension das segundas residencias, coa ocupacion de espazos agrarios e
forestais con primeiras e segundas residencias de poboacién funcionalmente urbana, e
acompanado da extension de infraestruturas e equipamentos tanto da poboacién local
como da de outros espazos proximos mais urbanizados.

